
Mielies is die stapelvoedsel van die 

meerderheid mense in Suid-Afrika, 

maar die gewas is egter onderhewig 

aan baie soorte kopvrot siektes. Die 

swamme wat die mieliekop infekteer 

is in staat om ook mikotoksiene te pro-

duseer. Mikotoksiene is giftige stowwe 

wat skadelik kan wees vir mens en 

dier en sodoende verskillende siektes 

veroorsaak. Die algemeenste mikotok-

siene wat voorkom in mielies asook die 

swamme wat die toksiene produseer, 

sal  vervolgens bepreek word. 

Die swam, Fusarium verticillioides (ver-

oorsakende organisme van Fusarium 

kopvrot), kan op mieliekoppe groei 

en dit infekteer. Die swamgroei op 

die mieliepitte, is wit tot vaal-pienk of 

vaal-pers van kleur (Figuur 1). Fusarium 

kopvrot kom wyd verspreid voor in mie- 

lieproduksiegebiede van Suid-Afrika en 

toestande soos droogte en hoë tem-

perature skep gunstige toestande vir die 

swam om te floreer. Indien daar reën 

voorkom gedurende baardvorming, 

kan dit die verspreiding van die swam 

in die veld bevorder. Tydens baard-

vorming kan die swam teen die baard 

afgroei na die mieliekop en vervolgens 

die mieliepitte infekteer. Die siekte kan 

ook duideliker waargeneem word ty- 

dens stamboorderskade. F. verticillioi-

des produseer drie tipes fumonisien 

naamlik FB
1
, FB

2
 en FB

3
. Fumonisien 

FB
1
 kom die meeste voor en kan tot 

75% van die totale fumonisien vlakke 

opneem. Fumonisien kan kanker-vorm-

ing aanmoedig en is geklassifiseer as ‘n 

Klas 2B karsinogeen. Eksperimente het 

al gewys dat rotte lewerkanker ontwik-

kel en statisties is daar is ook  ’n korre- 

lasie met slukdermkanker in Suid-Afrika 

en China, veral as mense baie besmette 

mielies eet. In perde kan dit ‘gat-in-die-

brein’ siekte veroorsaak wat tot diere se 

dood kan lei. In varke kan water op die 

longe voorkom en hoenders se immu-

niteitstelsel kan onderdruk word. 

droogtestremming kan minimaliseer. 

F. verticillioides die kop 

infekteer via die baard word mie-

liebasters met stywe blaarskedes 

aanbeveel. Stywer blaarskedes kan 

lei tot ‘n groter risiko van Gibberella 

kopvrotte. Dus, as daar ‘n groter 

risiko van Fusarium kopvrotte is, kan 

sulke basters oorweeg word.

kan steeds verder gekontamineer 

word deur die F. verticillioides 

swam. Probeer dus mielies by lae 

voginhoud oes en stoor die mielies 

in ‘n skoon-, droë area. 

GEWASBESKERMING

Gibberella kop-, kroon-, wortel- en 

stamvrot kom wydverspreid in die mie-

lieproduksiegebiede van Suid-Afrika 

voor. Hierdie siektes word veroorsaak 

deur 13 swamspesies wat aan die F. 

graminearum spesies kompleks (FGSK) 

behoort. Gibberella kopvrotte (GKV) 

kom voor in mielies gedurende warm 

en nat weerstoestande. Die siekte kom 

meer gereeld voor in die matige oos-

telike produksiegebiede, maar onlangs 

was daar ‘n toename in die westelike 

produksiegebiede. Die swam kan ook 

koring, hawer en gars infekteer. GKV 

word veroorsaak deur F. boothii en uit 

studies wil dit voorkom asof dit moont-

lik die enigste swam is wat die siekte 

veroorsaak. Wisselbou tussen mielies 

en ander grasgewasse kan die siekte 

laat toeneem in die veld, afhangende 

van die hoeveelheid F. boothii inoku-

lum wat oorgedra word van een sei-

soen na ‘n ander. Die siekte kan ook 

toeneem in lande waar min- of geen 

bewerkingspraktyke toegepas word 

a.g.v. die stoppels wat agterbly. GKV 

veroorsaak oesverliese en affekteer ook 

die graankwaliteit. Swamgroei is aan-

vanklik wit op die koppunte en beweeg 

dan afwaarts na die basis van die kop 

(Figuur 2). Die miselium van die swam 

sal later rooi-pienk verkleur. Swamme in 

die FGSK kan mikotoksiene produseer 

soos deoxynivalenol (DON), nivalenol 

(NIV) en die estrogeen metaboliet, zea-

ralenone (ZEA) wat ook die gesondheid 

van mens en dier kan aantas. NIV en 

DON is proteïensintese-inhibeerders 

en wanneer gekontamineerde graan 

geëet word kan dit lei tot bloedarmoe-

de, velletsels, vomering, diarree en le- 

werskade in mens en dier. Zearalenone-

gekontamineerde voer kan reproduksie 

(fertiliteit) probleme in diere veroorsaak.

of tolerant is teenoor Gibberella in-

feksies is die mees koste- effektiewe 

en praktiese manier om die siekte te 

beveg.

vermy, aangesien dit stres op plante 

kan verhoog.

soos bone, katoen en sonneblom. 

a.g.v. stamvrotte – probeer  dus om 

vroeg te oes.

plantmateriaal van die veld af om 

te voorkom dat inokulum in die land 

opbou.

vir die swam. Dus as daar 10% be-

smetting in ‘n land voorkom kan che-

miese beheer toegepas word. 

FGSK na oes die mieliepitte verder 

kan infekteer, moet die geoeste mie- 

lies onder lae vogtoestande gestoor 

word. 

Die LNR-IGG het tans ‘n projek wat 

handel oor Gibberella stamvrot en GKV 

op mielieplante. Indien daar plante 

voorkom met sulke simptome sal dit 

waardeer word as die plante gestuur 

kan word  aan Aneen Schoeman, LNR-

IGG, Chris Hanistraat 114, Potchef-

stroom, 2520.

F. verticilliodes en F. proliferatum is twee 

belangrike mieliekopvrot patogene.  Hier- 

die patogene kan ook wortel- en stam-

vrot in mielies veroorsaak. Die patogene 

is van ekonomiese belang aangesien 

dit opbrengs negatief kan beïnvloed 

en ook ‘n verlaging in graankwaliteit 

teweeg kan bring.  Simptome hang af 

van die genotipe, omgewing en siekte-

felheid. Een van die simptome wat waar- 

geneem kan word, is ‘n wollerige wit- 

pienk swamgroei langs stamboorder (Bus-

seola fusca) vreet-kanale (Figuur 3).  Die 

voedingsaktiwiteite van insekte kan dan 

ook swamspore na die baard, pitte en 

stamme versprei, en sodoende swamin-

feksies aanhelp.  F. verticillioides kan in-

dividuele- of ‘n groep mieliepitte infekteer 

(Figuur 4). Die infeksie kom gewoonlik 

verspreid op mieliekoppe voor. ‘n Derde 

simptoom-tipe in die veld is ‘n pienk ver-

kleuring van onbeskadigde pitte.

F. verticilliodes en F. proliferatum het die 

vermoë om fumonisien B
1
 (FB

1
), fumo-

nisien B
2
 (FB

2
) en fumonisien B

3
 (FB

3
) te 

produseer. Fumonisiene is sekondêre 

metaboliete wat verskeie siektes in die- 

re kan veroorsaak. Statistiek het getoon 

dat mense wat oor ‘n lang tydperk 

fumonisien-besmette mieliegraan in-

neem, die gevaar loop om keelkanker 

te ontwikkel.  Hoër vlakke van fumo-

nisien kan gewoonlik gevind word in 

die warmer mielieproduksiegebiede en 

beskadigde, Fusarium verrotte pitte se 

fumonisien inhoud is gewoonlik hoër 

as die van onbeskadigde, visueel-ge-

sonde pitte. 

Bt-getransformeerde mielies bevat gene 

van Bacillus thuringiensis. Hierdie gene 

bevat insek-kristal proteïene wat bete-

ken dat die proteïene giftig is vir mie-

liestamboorders soos B. fusca (Figuur 

5). ‘n Vermindering in insekskade op 

mieliekoppe deur die gebruik van Bt-ge-

transformeerde mielies, kan dus die in-

feksie van Fusarium spp. verlaag en so 

ook moontlik die produksie van fumo-

nisiene. Verskeie internasionale artikels 

dui aan dat Bt-getransformeerde mie-

lies beduidende laer vlakke fumonisien 

gehad het in vergelyking met isobasters 

sonder die Bt geen.

Gedurende die 2010/11 plantsei-

soen, is droëland veldproewe geplant 

te Buffelsvallei, Cedara, Greytown en 

Potchefstroom, terwyl veldproewe te 

Vaalharts vloedbesproeiing ontvang 

het. Kultivars is geselekteer (wit en geel) 

op grond van streeks-aanpassing, Bt en 

isobasters sonder die Bt geen (Tabel 

1).  Die proewe is met die hand geoes 

(12% vog), gedors en 1 kilogram graan 

van elke monster is geneem vir verdere 

analises. Die natuurlike infeksie van 

graan met fumonisien produserende 

Fusarium spp. en fumonisiene is ge- 

kwantifiseer.

Resultate het getoon dat kopvrotte 

veroorsaak deur fumonisien produse-

rende Fusarium spp. hoë vlakke fu-

monisien kan bereik in sommige 

mielieproduksiegebiede van Suid  

Afrika soos Vaalharts en Greytown. Ge- 

middelde totale fumonisien vlakke het 

gewissel van 21.9-32.2 dpm (dele 

per miljoen) in Vaalharts en 13.9-18.2 

dpm in Greytown, van 0.1-6.1 dpm 

in Potchefstroom, 0.6-2.7 dpm in Buf-

felsvallei en 2.8-7.4 dpm in Cedara.   

Tans is daar geen wetgewing in Suid-

Afrika rakende die toelaatbare fumoni- 

sien vlakke nie, en SA gebruik dus rigly-

ne van die “Food and Drug Administra-

tion” (FDA) van Amerika. Buffelsvallei 

se gemiddelde totale fumonisien vlakke 

was laer as die toelaatbare 2 dpm 

riglyn soos deur die FDA bepaal. Die 

gemiddelde totale fumonisien vlakke 

van Potchefstroom (2.8 dpm), Cedara 

(4.4 dpm), Greytown (16.3 dpm) en 

Vaalharts (26.2 dpm) was bokant die 

FDA aanvaarbare 2 dpm vlak vir mens-

like inname.  Fumonisien vlakke in  Vaal-

harts en Greytown was ook hoër as die 

voorgestelde 5 dpm vir perde, varke, 

hase en troeteldiere. 

In Potchefstroom en Vaalharts was daar ‘n 

beduidende verskil tussen totale  fumoni- 

sien vir DCK80-10 en DKC80-12B.  In 

Potchefstroom het DKC80-12B bedui-

dende laer fumonisien vlakke gehad in 

vergelyking met die isobaster DKC80-

10. Die teenoorgestelde is  waarge- 

neem in Vaalharts waar die isobaster 

DKC80-10 beduidende laer fumonisien 

vlakke gehad het in vergelyking met 

DKC80-12B.  Dit is moontlik as gevolg 

van Bt weerstandige stamboorders in 

Vaalharts.  Ten opsige van fumonisien 

vlakke is geen verdere verskille tussen 

Bt en nie-Bt kultivars opgemerk nie (Ta-

bel 2).  

Kultivaraanpassing/-reaksie by verskil-

lende omgewingstoestande kan dalk 

die sterk kultivar x lokaliteit interak-

sie verduidelik. Kultivarreaksies oor 

alle lokaliteite (Tabel 2) dui aan dat 

CRN3505 die hoogste gemiddelde 

totale fumonisien vlakke (11.2 dpm) 

gehad het met DKC78-15B die laagste 

(8.88 dpm).  

Data uit hierdie navorsing wys dat daar 

nie ‘n konsekwente verlaging van fu-

monisien vlakke is deur Bt kultivars te 

gebruik nie. Alhoewel DKC80-12B 

laer vlakke van fumonisiene gehad 

het in vergelyking met sy isobaster 

DKC80-10 in Potchefstroom, was die 

fumonisien vlakke steeds onaanvaar-

baar hoog.  Dit is baie belangrik om 

die regte kultivarkeuse in ag te neem 

in ‘n omgewing aangesien dit grootliks 

swaminfeksie asook fumonisien produk-

sie sal beïnvloed.  Mnr. E. Ncube van 

die LNR-IGG is tans besig om die be-

vindinge verder na te vors en kyk ook 

na interaksies tussen B. fusca, F. verticil-

lioides en die omgewing.  

Die Mielietrust word bedank vir die be-

fondsing van die projek asook Mnr. D. 

Bruwer vir die neem van monsters vanuit 

die kultivarproewe.

Kultivar Graan-
kleur

*Groei-
periode

Nat/
droog

Aan-
passings-
gebied

Bt-
geen

Isobaster DKC80-10 Geel Medium Droëland Ooste/

Weste

Nee

Kultivar DKC80-12B Geel Medium Droëland Ooste/

Weste

Ja

Isobster CRN3505 Wit Medium Droëland Ooste/

Weste

Nee

Kultivar DKC78-15B Wit Medium Droëland Ooste/

Weste

Ja

*Medium groeiperiode = 130 dae (Weste) tot 145 (Ooste) dae tot fisiologiese 

rypheid.

 + 

Totale fumonisien per lokaliteit Fumoni-
sien 

vlakke
(gemid-
deld)

Potchef-
stroom

Buffels-
vallei

Vaal-
harts

Grey-
town

Cedara

Isobaster DKC80-10 6.11 1.87 21.89 17.58 7.43 10.98

Kultivar DKC80-12B 0.09 0.63 32.19 13.97 3.28 10.03

Isobaster CRN3505 4.46 2.67 26.22 18.23 4.15 11.15

Kultivar DKC78-15B 0.64 1.06 24.60 15.27 2.82 8.88

Gemiddeld 2.82 1.54 26.23 16.26 4.42

Meeste produsente sal dit eens wees 

dat die 2011/12 seisoen gekenmerk 

is deur ondergemiddelde reënval wat 

veral prominent was gedurende die 

tweede helfte van die seisoen. Alhoe-

wel dit slegte nuus ingehou het vir produ-

sente rakende die verwagte opbrengs, 

het die algemeen, droër toestande tog 

daartoe bygedra dat die voorkoms van 

blaarsiektes betreklik laag was. Weens 

die gunstige mikro-klimaat wat besproei- 

ing vir siekteontwikkeling skep, was dit 

dus meestal die besproeiingsgebiede 

wat die hoër vlakke van infeksies ervaar 

het. In KwaZulu-Natal het blaarsiektes 

aanvanklik begin kopuitsteek, maar 

soos die seisoen droër geword het, 

het die siektevoorkoms begin afneem.  

Blaarsiektes wat prominent was sluit in 

Noordelike mielieblaarskroei (NMBS, 

Figuur 6A), Bruinroes (Figuur 6B), 

Grys blaarvlek (GBV, figuur 6C) asook 

Bakteriese streep (Figuur 6D).  Die af-

gelope seisoen is egter gekenmerk deur 

die voorkoms van ongekende chlorose 

(plantweefsel vergeel) gevolg deur ne-

krose (bruin dooie plantweefsel) wat 

op blare gemanifesteer het. In som-

mige gevalle het die letsels selfs band- 

vormig oor die breedte van die blaar 

gevorm. Produsente wat chemiese be-

heer probeer toepas het om verdere 

skade te beperk, het egter geen ver-

betering in die plante waargeneem 

nie. Die hoofrede hiervoor is dat die 

waargenome simptome in werklik-

heid min te doen het met beheerbare 

swamme, of selfs met een of ander 

vorm van bakteriese siekte, maar wel 

met die son en/of droogtestremming. 

Vroeë simptome wat met sonbrand en 

gepaardgaande droogtestremming ge-

assosieer word, kan aanvanklik op die 

oog af baie soos GBV lyk (Figuur 7A en 

7B). Met tyd versmelt die beskadigde 

weefsel tot so ‘n mate dat dit nie meer 

die tipiese voorkoms van GBV het nie 

(Figuur 7C en 7D). Die abnormale hoë 

temperature wat onder die waarge-

nome midsomerdroogtetoestande ge-

manifesteer het, verklaar die skade wat 

waargeneem is.  Observasies die afge- 

lope seisoen in hierdie verband, het 

getoon dat die groeistadium van die 

mieliebaster onder hierdie abnormale 

ongunstige toestande, asook die kwes-

baarheid van die betrokke baster, ge- 

sinkroniseer moet wees om hierdie tipe 

skade mooi te wys.

Die verantwoordelikheid lê by die pro-

dusent om die probleemsiekte korrek 

te laat identifiseer voordat stappe ge-

neem word om chemiese beheer toe 

te pas wat dalk tot onnodige finansiële 

uitgawes kan lei. In hierdie verband is 

produsente baie welkom om die plant-

patoloë by die LNR-Instituut vir Graange-

wasse te kontak vir hulp, asook om die 

webblad www.pannar.com te besoek 

waar feiteblaaie van al die genoemde 

mieliesiektes beskikbaar is.

F. verticillioides

F. 

boothii

F. verticil-

lioides

B. fusca

